
చంపూరామాయణము











	మ.	
అపు డన్యోన్యమదోత్కటంబును సముద్యద్వీరవాదోద్భటం

బు పరిత్రుట్యదుదారకంకటభరంబు న్భిన్నశస్త్రాస్త్రకం

బు పరిజ్ఞాతజయాశయంబును ద్రిలోకాత్యంతభీమంబుగా

ద్విపరాజంబులభంగి సంగరము నర్థింజేసి రయ్యిర్వురున్.

	క.	
పవిశిఖవిశిఖముల సహ, స్రవిఖండము గాఁగ మౌర్వి సవరించి యనిం

బ్రవిహతసారథిగా నిం, ద్రవిరోధి నొనర్చె దాశరథి యధికధృతిన్.

	ఉ.	
మాయికి నేది యుక్తమొ సమగ్రభుజాబలశాలి కెద్ది యీ

డో యసురేంద్రనందనున కోపిక యెంతయొ యింద్రజేత కా

హా యిపు డేమి యొప్పగునొ యంతయుఁ జేసె నవార్యశౌర్యధౌ

రేయుఁడు రావణాత్మజుఁ డరీణరణోర్వి నిజోచితంబుగన్.



	 117







	వ.	
అంత నరిభీషణంబుగా ఘోషించుచున్నవిభీషణుపై నక్తంచరేంద్రనందనవిముక్తం బైనశక్తి నర్ధచంద్రబాణంబుచే నివారించి తదీయదుర్వినయంబు సైరింపక సుమిత్రాపుత్రుం

డమోఘలాఘవనిస్తంద్రంబైన యైంద్రాస్త్రంబుఁ బ్రయోగించిన.

	క.	
వ్రాలెఁ దదస్త్రము మఱియును, వ్రాలె నృశిరస్త్ర మ య్యరాతిశిరంబున్

వ్రాలె భువిఁ బుష్పవృష్టియు, వ్రాలె న్మఱి బాష్పవృష్టి రక్షోంగనకున్.

	వ.	
తత్క్షణంబున సహస్రాక్షజిద్వధంబు నాకర్ణించి శోకోద్రేకంబున రక్షో౽ధ్యక్షునిముఖంబులు నితాంతక్లాంతంబులును నిశ్వాసధూసరంబులును నిర్గళదశ్రునిష్యందంబులును నిర్వేలాక్రందంబులును నిరవధికఫూత్కారంబులును నిగాఢకోపాటోపవిపాటలంబులును నిరూఢకంటిలితభ్రూవల్లికంబులును నిఖిలభీకరవృత్తేక్షణంబులును నిర్దష్టాధరోష్ఠంబులును నిష్ఠురాట్టహాసంబులు నయ్యె, ననంతరంబ పురందరారిప్రముఖవిక్రాంతు లపక్రాంతులును కుంభకర్ణాదిసోదరులు నిహతులును బ్రహస్తపూర్వకసచివులు విధ్వస్తులును విరూపాక్షుప్రభృతి సేనాపతులు వ్యాపాదితులును నిఖిలబలంబు నిశీర్ణంబును లంక పౌరవధూజనకరుణపరిదేవనోత్తరంగ యగుటయు నాతంకాతిశయరోషణుం డై రావణుండు హర్యక్షంబు హరిణింబలె నిక్ష్వాకునాయకుదయితను హింసింప నిశ్చయించి యంతికగతమంత్రిచే నివార్యమాణుండై సారథిసంచోదితరథుండును దాశరథిజయవిహితసంగరుండును నగుచు సంగరాంగణంబున కరుగుదెంచి.

రామరావణయుద్ధము




	క.	
శరచాపపరిఘతోమరధరుఁ, డై నైకముఖభుజతఁ దాననిలో నొ

క్కరుఁడయ్యును లోచనగో, చరుఁ డయ్యెను బంధువర్గసహితునిభంగిన్.

		 ఈ పేజీలో చివరి మార్పు 20 అక్టోబరు 2020న 06:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







